
________________________________________________________________________________________ 

 بسم الله الرحمن الرحيم     
اَبَ عْدُ.يََعَِجََْأَوَِبَِحَْصََوَََوَِىَآلَِلََعََوَََرَسُولوَِِالْمُصْطَفَى،ىَلََعَََمَُلاََسََّالوََ،َوَالصَّلَاةَُوكََفَىَللََِدَُمَْلََْاََ  ،َأمََّ

РАМАЗОН ОЙИ ФАЗИЛАТЛАРИ 

Ҳурматли жамоат! Диѐримизга ойларнинг султони, меҳр-шафқат саховат 

рамзи бўлган, Қуръони карим нозил бўлган, фазилати жиҳатидан бошқа 

ойлардан афзал моҳи Рамазон ташриф буюриб келмоқда. Аллоҳ таоло 

барчамизга ушбу ойни муборак қилиб, Ўзи рози бўладиган кўплаб ибодатларни 

бажаришимизга муваффақ айласин!  

Рўза араб тилида “савм” деб аталиб, луғатда “бир нарсадан ўзини 

тиймоқлик”ни билдиради. Истилоҳда эса “тонгдан шомгача рўзани ният қилиб, 

уни очувчи барча нарсалардан ўзини тийиш”дир. 

Рамазон рўзаси ҳижратнинг иккинчи санасида фарз қилинган. Аллоҳ таоло 

Рамазон рўзасининг ҳукм ва ҳикматларини Қуръони каримда батафсил баѐн 

қилиб берган: 

يَامُ كَمَا كُتِبَ عَلَى الَّذِينَ مِنْ قَ بْلِكُمْ لَ   قُونَ يََ أيَ ُّهَا الَّذِينَ آَمَنُوا كُتِبَ عَلَيْكُمُ الصِّ  .(183سورةَالبقرة/)  عَلَّكُمْ تَ ت َّ

яъни: “Эй, имон келтирганлар! Сизлардан олдинги (уммат)ларга фарз 

қилингани каби сизларга ҳам рўза тутиш фарз қилинди, шояд (у сабабли) 

тақволи бўлсангиз” (Бақара сураси, 183-оят).  

Динимизда ойларнинг ўзига яраша фазилатлари зикр қилинган бўлиб, 

Рамазон ойи улар ичида алоҳида ажралиб туради. Қуйидаги ҳадиси шарифда 

шу фазилатларга ишора қилинади:   

:َ َفَ قَالَ َشَعْبَانَ َمِنْ َيَ وْمٍ َآخِرَ َصلى الله عليه وسلم َاِلله َرَسُولُ َخَطبََ نَا َقَالَ َالْفَارسِِيِّ َسَلْمَانَ هْ ٌٌ "يََ  عَنْ ََ ََلَّكُمْ  ْْ أَ  أيَ ُّهَا النَّاسُ قَ
هْ ٌٌ مُبَارَكٌ  ََ هْ ٌٌ عَظِيمٌ  هْ ٌٍ ََ ََ لَةٌ خَي ْ ٌٌ مِنْ ألَْفِ  ُ صِيَامَوُ  جعلفِيوِ لَي ْ عًا مَنْ تَ ف ٌيضة اللََّّ  فِيوِ بِِصْلَةٍ  ق ٌبوَ قِيَامَ لَيْلِوِ تَطَوُّ

 اهُ وَ ا سِ يمَ فِ كَانَ كَمَنْ أَدَّى سَبْعِيَن فَ ٌيِضَةً فِيوِ  مَا سِوَاهُ وَمَنْ أَدَّى فَ ٌيِضَةً يى فَ ٌيِضَةً فِ الَْْيِْْ كَانَ كَمَنْ أَدَّ  من خصال
هْ ٌٌ يُ زاَدُ  ََ هْ ٌُ الْمُوَاسَاةِ وَ ََ هْ ٌُ الصَّبِْْ وَالصَّب ْ ٌُ ثَ وَابوُُ الْْنََّةُ وَ ََ  مَغْفِ ٌَة صَائمًِا كَانَ لَوُ فِيوِ رِزْقُ الْمُؤْمِنِ مَنْ فَطَّ ٌَ  فِيوِ  وَىُوَ 

كَُلُّنَاَيََََ:لناق "ءٌ يْ ََ  هِ  ٌِ أجْ  نْ مِ  صَ قِ تَ ن ْ ي َ  نْ أَ  يِْْ غَ  نْ مِ  هِ  ٌِ أجْ  لَ ثْ مِ  وُ لَ  انَ كَ وَ تو من النار عِتْقُ رَقَ بَ و  لِذُنوُبِوِ  دَُنَِرَسُولََاِللهَليَْسَ
ائمََِبوَرَُفطنَُمَاَ وَابَ مَنْ فَطَّ ٌَ صَائِ "َ:قَالََ الصَّ ََ ٌْبةَِ يُ عْطِي اللََُّّ ىَذَا الث َّ بَعَ من مًا عَلَى مَذْقَةِ لَبٍََ أَوْ تََ ٌَْةٍ أَوْ  َْ مَاءٍ وَمَنْ أَ

هْ ٌٌ أَوَّلُوُ رَحَْْةٌ وَأَوْ  ََ خُلَ الْْنََّةَ وَىُوَ  ْْ ََ ٌْبَةً لَا يَظْمَأُ حَتََّّ يَ سَطوُُ مَغْفِ ٌَةٌ وَآخِ ٌُهُ عِتْقٌ مِنَ صَائمًِا سَقَاهُ اللََُّّ مِنْ حَوْضِي 
فَ عَنْ مََْلُوكِوِ فِيوِ النَّارِ وَ   .ابنَخزيمة(َمامالإالبيهقيَوََمامالإَ)أخرجوأَعْتَ قَوُ مِنَ النَّارِ" غف ٌ الله لو و مَنْ خَفَّ

яъни: Салмон Форсий разияллоҳу анҳудан ривоят қилинади: “Расулуллоҳ 

саллаллоҳу алайҳи васаллам Шаъбон ойи охирида бизларга хутба ўқидилар: 

Ўзбекистон мусулмонлари 

идораси 

ФАТВО ҲАЙЪАТИ 

     ________________________ 

ЖУМА МАВЪИЗАСИ 

“09” Апрель 2021 й. 

 “ТАСДИҚЛАЙМАН” 

Ўзбекистон мусулмонлари 

идораси раисининг  биринчи 

ўринбосари 

    

______________________ 

Ҳ.ИШМАТБЕКОВ 

“26”  Шаъбон 1442 й. 

“Эй инсонлар! Улуғ, муборак ой сизларга соя солиб турибди. Бу ойда минг 

ойдан кўра яхшироқ бир кеча бор. Аллоҳ таоло бу ойнинг рўзасини фарз 

қилди, кечаси бедор бўлишни нафл қилди. Ким унда бирор бир яхшилик ила 

Аллоҳга яқинлик ҳосил қилса, худди бошқа ойларда фарзни адо қилганга 

ўхшайди. Ким унда бир фарз амални адо этса (бошқа ойларда) етмишта 

фарзни адо қилгандек бўлади. Бу ой сабр ойидир. Сабрнинг савоби 

жаннатдир. Бу ой ўзгаларга меҳр-мурувват кўрсатиш ойидир. Бу ойда 

мўмин кишининг ризқи зиѐдалашади. Ким бирор рўзадорга ифторлик қилиб 

берса, бу унинг гуноҳларига мағфират ва жаҳаннамдан озод бўлишига сабаб 

бўлади. Ҳамда ифторлик қилиб берганга ҳам рўзадорнинг ажридан бирор 

нарса камайтирилмаган ҳолда, ўшанча ажр бўлади”, дедилар. Шунда биз: 

“Эй, Расулуллоҳ, ҳар биримиз рўзадорни таомлантирадиган нарса топа 

олмаймиз-ку”, – дедик. Расулуллоҳ саллаллоҳу алайҳи васаллам: “Аллоҳ таоло 

бу савобни рўзадорга бир ютум сут ѐ бир дона хурмо ѐ бир қултум сув билан 

ифторлик қилиб берган кишига ҳам беради, ким рўзадорни тўйдирса, бу 

унинг гуноҳларига каффорат бўлади ва Аллоҳ таоло уни менинг ҳавзимдан 

суғорадики, ундан кейин то жаннатга киргунига қадар чанқамайди. Бу 

ойнинг аввали раҳмат, ўртаси мағфират, охири жаҳаннамдан озод 

бўлишдир. Ким рамазон ойида қўл остидаги (хизматчиси)га енгиллик қилса, 

Аллоҳ таоло уни мағфират қилади ва уни дўзахдан озод қилади”, дедилар 

(Имом Байҳақий ва ибн Хузайма ривоят қилган). 

Бу ойнинг бир қанча фазилатлари борки, уни ўзга ойлардан устун қилади: 

1. Рамазон ойи – Қуръон ва бошқа илоҳий китоблар: Иброҳим 

алайҳиссалом саҳифалари, Таврот, Забур ва Инжил нозил бўлган ойдир (Имом 

Табарий Абу Жалддан ривоят қилганлар). Бу китоблар инсониятган раҳмат ва 

ҳидоят бўлиб келган. Инсониятни икки дунѐ саодатига бошлаган. Куфр ва исѐн 

зулматидан имон ва тоат ѐруғлигига олиб чиққан. 

Бу ҳақда Аллоҳ таоло шундай дейди:  

ى وَالْفُ ٌْقَانِ  ى لِلنَّاسِ وَبَ يِّنَاتٍ مِنَ الَُْْْ ًْ هْ ٌُ رَمَضَانَ الَّذِي أنُْزِلَ فِيوِ الْقُ ٌْآَنُ ىُ ََ 

яъни: “Рамазон ойи – одамлар учун ҳидоят (манбаи) ва тўғри йўл 

ҳамда ажрим этувчи ҳужжатлардан иборат Қуръон нозил қилинган 

ойдир....” (Бақара сураси 185-оят). 

Қуръони каримнинг бошқа ўринларида Қуръон  нозил бўлган кеча ҳақида 

айтилади: 

لَةٍ مُبَاركََةٍ   إِنََّّ أنَ زلْنَاهُ فِ لَي ْ

яъни: “Албатта, Биз уни муборак кечада нозил қилдик. Дарҳақиқат, 

Биз огоҳлантирувчидирмиз” (Духон сураси 3-оят). 

رِ  ْْ لَةِ الْقَ  إِنََّّ أنَْ زَلْنَاهُ فِ لَي ْ

яъни: “Албатта, Биз уни (Қуръонни «Лавҳул-маҳфуз»дан биринчи 

осмонга) Қадр кечасида нозил қилдик” (Қадр сураси 1-оят). 

Қуръони карим 23 йил давомида тарқоқ ҳолда нозил бўлган бўлсада, 

мазкур оятларда бир кечада нозил қилингани хабари берилмоқда. Буни 

муфассирлар Лавҳул маҳфуздан дунѐ осмонига бир жумла қилиб туширилиши 

билан изоҳлайдилар. 

2. Рамазон ойи – таровиҳ ва таҳажжуд ойидир. Бу ойда фурсатни ғанимат 

билиш учун одатдаги ибодатларга қўшимча равишда 20 ракат таровиҳ намози  

суннат қилинган. Бу эса савобларнинг бир неча баробар бўлишига сабаб 

бўлади. Бу ҳақда Пайғамбаримиз алайҳиссалом шундай дейдилар:  

َوَاحْتِسَا مََمِنَْذَنبِْوَِمَنَْقَامََرَمَضَانََإِيماَنًا مَاَتَ قَدَّ َغُفِرََلَوَُ  رضي الله عنه(َرواهَالامامَالبخاريَعَنَْأَبَِىُريَْ رةَََ (بًا
яъни: “Ким имон билан, савоб умидида Рамазон кечалари қоим бўлса, 

унинг ўтган гуноҳлари кечирилади” (Имом Бухорий ривоятлари). 

3. Рамазон ойи – Аллоҳ таолонинг раҳмати ѐғиладиган, жаннат 

ясантириладиган, дўзах эшиклари ѐпиладиган, шайтонлар кишанланадиган ва 

кўп бандаларнинг гуноҳлари кечириладиган ойдир. Бу ой – гуноҳлари 

кечириладиган вақтдир. Бу ҳақида ҳадиси шарифда шундай дейилади: 

مَ مِنْ ذَنْبِوِ مَنْ صَامَ رَمَضَانَ إيَ  َّْ  .عنَأَبَِىريرةَرضي الله عنه(متفقٌَعَليَْوَِ)َانًَّ وَاحْتِسَاباً ، غُفِ ٌَ لَوُ مَا تَ قَ
яъни: “Ким Рамазон ойида имон билан, савоб умидида рўза тутса, 

унинг ўтган гуноҳлари кечирилади” (Муттафақун алайҳ). 

Бошқа ҳадиси шарифда айтилади:  

 (متفقٌَعَلَيْوَِ)َينُ اطِ يَ سِلَتِ الشَّ سُلْ نَّمَ ، وَ هَ ابُ جَ وَ ب ْ غُلِّقَتْ أَ  ةِ ، وَ حَْْ انُ فُ تِّحَتْ أبوابُ ال ٌَّ ضَ مَ رَ  اءَ ا جَ ذَ إِ 
яъни: “Рамазон келганда, Раҳмат эшиклари очилади, жаҳаннам 

эшиклари ѐпилади ва шайтонлар кишанланади” (Муттафақун алайҳ). 

4. Рамазон ойи – эҳсон ва саховат ойидир. Чунки Рамазонда қилинган 

ибодатларнинг савоби кўп бўлгани каби, эҳсон ва саховатда ҳам савоб кўп 

бўлади. Мана шу вақтни ғанимат билиб, ота-она, оила, туғишганлар, 

қариндошлар, қўни-қўшнилар ва бева-бечораларни ҳолидан хабар олиш айни 

муддаодир. Ибн Аббос разияллоҳу анҳумодан ривоят қилинади:  

َُعَلَيْوَِوَسَلَّمََأَجْوَدََالنَّاسَِوكََانََأَجْوَدَُمَاَيَكُونَُفَِرَمَضَانََحِيََي ََ" لْقَاهَُجِبْْيِلَُوكََانََيَ لْقَاهَُكَانََرَسُولَُاللَََِّّصَلَّىَاللََّّ
لَةٍَ كَُلَِّليَ ْ الْقُرْآنََفِ  (عنَابنَعباسَرضيَاللهَعنهمامتفقٌَعَلَيْوَِ)"َمِنَْرَمَضَانََفَ يُدَارسُِوَُ

яъни: “Набий саллаллоҳу алайҳи васаллам одамларнинг сахийси эдилар. 

Айниқса, Рамазон ойида Жаброил алайҳиссалом билан учрашганларида янаям 

сахий бўлиб кетардилар. Рамазоннинг ҳар кечасида Жаброил алайҳиссалом 

билан учрашардилар ва Қуръон ўқиб берардилар” (Муттафақун алайҳ). 

5. Рамазон ойи – дуолар ижобат бўладиган ойдир. Дуо – ибодатнинг мағзи, 

мўмин бандани Парвардигори билан боғловчи восита. Аллоҳ таоло унга дуо 

қилиб, илтижо қилишларини яхши кўради ва дуоларни кўплаб қабул қилади. 

Айниқса Рамазон ойида дуолар ижобат бўлишига ишоралар бор. Рамазон 

рўзаси ҳақидаги оятлардан кейин қуйидаги оят келади. Аллоҳ таоло шундай 

дейди: 

َّْ  دَعْوَةَ  أُجِيبُ  ۖ  إِذَا سَأَلَكَ عِبَادِي عَنِّّ فإَِنِّّ قَ ٌيِبٌ  ونَ  لَعَلَّهُمْ  بِ  وَلْيُ ؤْمِنُوا لِ  فَ لْيَسْتَجِيبُوا ۖ  اعِ إِذَا دَعَانِ ال ُْ َُ  يَ  ٌْ

яъни: “Сиздан (эй, Муҳаммад!) бандаларим Менинг ҳақимда 

сўрасалар, (айтинг) Мен уларга яқинман. Менга илтижо қилувчининг 

дуосини ижобат этурман. Бас, улар ҳам Мени (даъватларимни) ижобат 

(қабул) этиб, Менга имон келтирсинлар, шояд (шунда) тўғри йўлга тушиб 

кетсалар” (Бақара сураси 186-оят). 

Оятда мўминлар учун улкан башорат бордир. У ҳам бўлса – дуо ва илтижо 

қилувчиларнинг сўровларини ато этишга берилган илоҳий ваъдадир. 

Рамазон ойида қилиниши керак бўлган яна бир муҳим ишлардан бири – 

киши нафсини чиройли хулқлар билан безашга, уларга одатланишга ҳаракат 

қилиши лозим. Натижада Рамазон ойида ҳосил қилинган яхши кўникмалар: 

тақво, ихлос, сабр, шукр, қаноат, сахийлик, меҳрибонлик йил давомида бизга 

ҳамроҳ бўлади.  

Ҳурматли жамоат! Муборак рамазон ойи кириб келишига ҳам саноқли 

кунлар қолди. Шу муносабат билан кўпчиликда рўзага доир саволлар пайдо 

бўлади. Хусусан шу кунларда кўпчилик мўмин-мусулмонларимиз томонидан 

тез-тез такрорланаѐтган саволларга Ўзбекистон мусулмонлари идораси Фатво 

ҳайъатининг қисқача жавоблари билан танишиб чиқишсак, ҳар биримиз учун 

фойдали илм бўлиб, дунѐ ва охиратимиз учун манфаатли бўлади, иншаАллоҳ.  

 Савол: Шак куни рўза тутса бўладими?  

Жавоб: Шак куни – Шаъбонни 30 куними ѐки Рамазонни биринчи куними, 

деб шак қилинган кундир. Шак куни нафл рўза тутиш одатда тутиладиган 

рўзасига тўғри келиб қолганлар учун афзалдир. Масалан, бир киши ҳар 

душанба куни рўза тутар эди, шак куни ҳам душанба кунига тўғри келмоқда.  

Мана шу кишини шак кунида рўза тутиши афзалдир. Шак кунида бошқа рўзани 

ният қилмасдан, фақат нафл рўза тутишни ният қилиб рўза тутиш жоиздир 

(“Фатҳу бобил иноя”) 

 Савол: Рамазонда саҳарликка ухлаб қолган киши уйғонганидан кейин сув 

ичиб, ният қилиб рўзани давом эттирса бўладими? 

Жавоб: Рамазонда саҳарликдан ухлаб қолган одам, ўйғонгач оз бўлса ҳам 

бирор нарса еб-ичиб, рўзани ният қиламан деса, нияти ҳам ўша куни тутадиган 

рўзаси ҳам тўғри бўлмайди. Рамазон ойида саҳарликка ухлаб қолган одам, 

уйқудан тургач, рўзани бузадиган (яъни, еб-ичиш, эр-хотинлик алоқаси каби) 

ишларни қилмасдан, шу кунги рўзани тутишни ният қилади. Бундай ниятни 

токи қуѐш тиккага келишидан бироз олдинроққача қилиш мумкин.  

 Савол: Рўзадор киши сўлагини ютиши мумкинми? 

Жавоб: Рўзадор сўлаги (туфуги)ни ютиши билан рўза очилмайди. Лекин 

туфукни қасддан оғизда йиғиб, ютишдан иложи борича сақланиш керак бўлади. 

Одатдаги ҳолатда эса сўлакни ичга ўтиши макруҳ эмас.  

 Cавол: Рўзадор ҳолатимда шамоллаган бўлсам бурнимга спрей дорисини 

сепсам ва томоғимга спирт суртсам бўладими? 

Жавоб: Спрейнинг газли (ҳаволи)сидан фойдаланилса ѐки бурунни четига 

ҳиди димоғни очадиган маз суртилса, рўзани бузмайди. Спрейнинг сув 

пуфлайдигани рўзани очиши мумкин. Рўзадор киши томоғига спирт суртиш 

жоиз. Уни рўзага зарари йўқ.  

Аллоҳ таоло кериб келаѐтган Рамазон ойини ҳаммамизга муборак қилсин! 

Ушбу муборак ой сабабидан юртимизни тинч, халқимизни фаровон айласин! 

Турли касалликлар ва офатлардан ўз паноҳида асрасин! Омин!  

 

Муҳтарам имом-домла! Келаси жума маърузаси “Рўза - диннинг аркони” 

ҳақида бўлади, иншааллоҳ. 


